
Dy automjete “Audi Q7" nuk i'u bindén urdhrit té policisé pér té ndaluar, duke pérplasur
patrullat né postbllok dhe u larguan me shpejtési. Operacioni u zhvillua mbrémjen e kaluar
né aksin Kapshticé-Lozhan-Gramsh, ku policia dyshon se dy automjetet po pérdoreshin pér
transportin e emigrantéve té paligjshém.

16:48

Sipas raportimve, operacioni nisi né aférsi té Kapshticés, né Devoll, ku forcat e policisé
konstatuan dy Audi Q7. Pas ndjekjes, drejtuesit e mjeteve dyshohet se lané rreth 15

emigranté né aférsi té Lozhanit dhe vijuan né drejtim té& Gramshit. 16:41

Né njé postbllok né Gramsh, dy automjetet u pérplasén me patrullat e policisé, duke
rrezikuar edhe punonjésit e shérbimit. Drejtuesit vijuan largimin, ndérsa mé pas té dy Audi
Q7 u gjetén té braktisur né dy fshatra té Gramshit.

Ndérkohé, 15 emigrantét u gjetén té fshehur né njé pérrua prané fshatit Lozhan, ndérsa dy
automjetet u sekuestruan.

Policia ka identifikuar dy drejtuesit e mjeteve, té cilét jané shpallur né kérkim, ndérsa njé
person i treté &shté proceduar penalisht né gjendje té liré.

Operacioni u zhvillua nga Drejtoria e Kufirit dhe Migracionit Korgé, strukturat hetimore té
DVP Korgé, né bashképunim me Komisariatin e Gramshit dhe Komisariatin nr. 5 té& Tiranés.

